
ANONIMO




Per la Solenne Accademia
Alle glorie di Dio e di Maria V.
Nel felice ritorno del Ser.mo Dom.o in q.ta Città
Celebrata nella Chiesa di S. Ignazio il 1 Marzo 1749
Presente S. E. il Sig. Massimiliano Saoli Governatore

Egloga Pescatoria






In questo cosci bello e coscì allegro

Da tûtti sospirou felise giorno,

Signor, di nostri acquisti me rallegro:



E se rallegra ao vostro bon retorno

E giûbila a Sittae, ch’é tûtta in foego

E rimbomba d’evviva ogni contorno,



E, con feste continue in ogni loego,

Tûtti a rëo d’onoave an per incetta:

Fin ste belle giornae fan o so sfoego.



Mi ascí pescou, che son de sta ciazzetta,

Appenna sei vegnûo, tutto contento

O lasciou lammi, rae, canna e barchetta,



E ve so dî ch’un’oa n’é parsa sento,

Perché senza de voi e in tanti guai,

Che a mensûnavei solo me spavento:



Gente armâ drento e foea, assedii, spai,

Unna cá rotta e l’atra chi roinna,

Miseie da per tûtto e vitti cai....

